ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.
518. fundur byggðarráðs Húnaþings vestra  haldinn mánudaginn 26. nóvember 2007 kl. 10:00 á skrifstofu sveitarstjóra.

Dagskrá:

1. Bréf Úrskurðarnefndar um hollustuhætti og mengunarvarnir.

2. Bréf Iðnaðarráðuneytisins.

3. Fundarboð samráðsfundar um samstarf sveitarfélaga á Norðurlandi vestra.

4. Bréf Veiðifélags Víðidalsár.

Afgreiðslur: 

1. Fram lagt bréf Úrskurðarnefndar um hollustuhætti og mengunarvarnir þar sem tilkynnt er um úrskurð nefndarinnar í máli nr. 8/2007, Gylfi Pálmason gegn Húnaþingi vestra. Niðurstaða nefndarinnar er sú að ekki sé fallist á kröfu kæaranda um ógildingu á ákvörðun kærða um álagningu og innheimtu sorpeyðingargjalds og álagningu hreinsunargjalds rotþróa. 
2. Bréf Iðnaðarráðuneytisins lagt fram. Í bréfinu er óskað upplýsinga frá sveitarstjórnum um hvar sé mest og brýnust þörf á tengingu við þriggja fasa rafmagn í viðkomandi sveitarfélagi. Óskað er svars fyrir 1. febrúar nk. Byggðarráð samþykkir að afla upplýsinga um þau atriði sem spurt er um.
3. Fram lagt boð um samráðsfund um samstarf sveitarfélaga á Norðurlandi vestra. Fundurinn verður haldinn í Hótel Varmahlíð miðvikudaginn 28. nóvember nk. kl. 14:00. Fulltrúar frá sveitarstjórn Húnaþings vestra munu sækja fundinn.
4. Bréf Veiðifélags Víðidalsár lagt fram. Bréfinu fylgja afrit af ýmsum gögnum sem varða endurmat á veiðirétti eigenda. Óskað er eftir því að eigendur fari sérstaklega yfir skrá um veiðistaði. Athugasemdir við skránna skulu berast formanni félagsins fyrir 30. nóvember nk. Sveitarstjóra falið að fara yfir málið.
Samþykkt að taka á dagskrá:

5. Fram lagt fundarboð frá Sparisjóði Húnaþings og Stranda. Stofnfjáreigendur sjóðsins eru boðaðir til fundar þriðjudaginn 4. desember nk. kl. 20:00 í Félagsheimilinu Hvammstanga. Á fundinum verða lagðar fram tillögur um samruna við Sparisjóðinn í Keflavík og Sparisjóð Vestfirðinga, aukningu stofnfjár ásamt kynningu á starfrækslu menningarsjóðs og öðrum málum. Samþykkt að oddviti fari með atkvæði Húnaþings vestra á fundinum og varaoddviti til vara.
6. Fram lagt fundarboð frá Sparisjóði Vestfirðinga. Stofnfjáreigendur sjóðsins eru boðaðir til fundar föstudaginn 30. nóvember nk. kl. 17:00 í Félagsheimilinu Þingeyri. Á fundinum verða lagðar fram tillögur um samruna við Sparisjóðinn í Keflavík og Sparisjóð Húnaþings og Stranda, aukningu stofnfjár ásamt kynningu á stofnun menningarsjóðs og öðrum málum. Samþykkt að oddviti fari með atkvæði Húnaþings vestra á fundinum og varaoddviti til vara.
Fundargerð upplesin og samþykkt.


Fundi slitið kl. 11:15

Heimir Ágústsson(sign.),


Skúli Þórðarson(sign.),


Guðný Helga Björnsdóttir(sign.),

Þ. Karl Eggertsson(sign.),
Áheyrnarfulltrúi:
Oddur Sigurðarson(sign.).
